
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
दशका- পরিচয়
পুত্রটির নাম রাখিলেন-শ্ৰীমন্ত । শ্ৰীমন্ত অল্পদিনেই কাব্য, অলঙ্কার প্রভৃতি নানাশাস্ত্রে পারদর্শী হইয়া উঠিল । একদিন জনাৰ্দন ওঝা নামক এক তার্কিক বণিকপুত্ৰ শ্ৰীমন্তের সহিত তর্কে পরাজিত হইয়া তাহাকে ‘জারজ” বলিয়া অভিহিত করিলেন । ক্ৰোধে, অভিমানে শ্ৰীমন্ত পিতৃদর্শনে যাইবার সঙ্কল্প করিলেন। শ্ৰীমন্ত মাতার পদধূলি লইয়া সিংহলে যাইলেন, আর যতদিন শ্ৰীমন্ত প্ৰত্যাবৰ্ত্তন না করিয়া ছিলেন, ততদিন খুল্লনা কেবল দেবী ভগবতীর পূজা করিয়াছিলেন।
কালীদহে উপস্থিত হইয়া শ্ৰীমন্তও কমলে কামিনী দৰ্শন করিলেন। মাজা শ্ৰীমন্ততে বলিলেন, “যদি কমলে কামিনী দৰ্শন করাইতে না পার, তবে দক্ষিণ মশানে তোমার শিরচ্ছেদ করা হইবে।” শ্ৰীমন্ত রাজাকে লইয়া কালীদহে উপস্থিত হইলেন ; কিন্তু কমলে কামিনী দেখাইতে পারিলেন না । তখন শ্ৰীমন্তকে বলি দিবার জন্য মশানে লইয়া যাওয়া হইল। দেবী নিজে আসিয়া ব্ৰাহ্মণীরূপে শ্ৰীমন্তকে কোলে করিয়া বসিলেন । কোটালের সহিত ব্ৰাহ্মণীর যুদ্ধ বাধিল । ভূত, প্ৰেত, দানাগণ আসিয়া ব্ৰাহ্মণীর পক্ষে যুদ্ধ করিতে লাগিল। রাজা স্বয়ং যুদ্ধে আসিলেন, কিন্তু দেবীর হস্তে পরাজিত হইলেন । রাজা শালৰান দেবীর পাদপদ্ম ধরিয়া ক্ষমা প্রার্থনা করিতে লাগিলেন, দেবী ক্ষমা করিলেন। অতঃপর দেবীর ইচ্ছাক্রমে রাজা শালবানের কন্যার সহিত শ্ৰীমন্তের বিবাহ হইল। ধনপতি সদাগর মুক্তি পাইলেন, রাজসরকারে বাজেয়াপ্ত র্তাহার দ্রব্যাদিও তিনি ফিরিয়া পাইলেন। পুত্র ও পুত্রবধু লইয়া প্ৰত্যাগমনকালে মগরায় নিমজ্জিত পোত ছয়খানিকেও ভাসমান অবস্থায় পাইলেন । সকলে মহানন্দে স্বদেশে ফিরিয়া আসিলেন । অতঃপর বাঙ্গালার বাজাকে শ্ৰীমন্ত ভ্ৰমরার দহে কমলে কামিনী দর্শন করাইলে রাজা কেশরী শ্ৰীমন্তকে আপনি কন্যা সম্প্রদান করিলেন। অতঃপর স্বামী পুত্র ও পুত্রবধূকে রাখিয়া খুল্লনা স্বৰ্গারোহণ করিলেন।

		 এই পাতা শেষ সম্পাদিত হয়েছে ০৫:২২টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

